
Mga Minamahal kong Kapwa Taga-California,

Wala nang mas hihigit pang karapatan kaysa sa karapatang bumoto. Sa pamamagitan ng pagboto, 
nakakatulong kang pumili ng mga magiging lider ng iyong lokal, estado at bansa, at natitiyak mong 
maririnig ang iyong tinig. Papalapit na ang Pangkalahatang Halalan ng Presidente. Hinihikayat kitang 
gamitin ang iyong pinakamahalagang karapatan bilang isang mamamayan ng Estados Unidos.

Makakatulong ang Patnubay ng Botante na ito sa iyong makapagpasya nang may batayan. Makakakita rito 
ng walang-pinapanigang pagsusuri, mga pangangatwiran na pabor at hindi pabor sa maraming panukala 
sa balota, pagpapahayag ng mga kandidato, Batas ng Mga Karapatan ng Mga Botante, at iba pang 
mahalagang impormasyon.

Magagamit mong sanggunian ang lahat ng impormasyong nakasaad dito. Makikita rin ang patnubay na ito 
online sa website ng Kalihim ng Estado ng California: www.voterguide.sos.ca.gov.

Mangyaring maglaan ng oras upang basahin nang mabuti ang impormasyon sa patnubay na ito 
para sa papalapit nang Araw ng Halalan. Kung gusto mong malaman kung sino ang nagtutustos sa 
bawat isa sa mga campaign, maaari kang maghanap ng impormasyon ng pagtustos sa kampanya sa: 
http://powersearch.sos.ca.gov/.

Kung mayroon kang anumang mga tanong tungkol sa pagboto o pagpaparehistro upang bumoto, maaari 
kang makipag-ugnayan sa opisina ng Kalihim ng Estado sa pamamagitan ng pagtawag nang walang 
bayad sa (800) 339-2957. Upang makuha ang impormasyon sa pakikipag-ugnayan ng mga opisyal sa 
mga halalan ng iyong lokal na county, maaari mong bisitahin ang website ng Kalihim ng Estado sa: 
www.sos.ca.gov/county-elections-offices.

Salamat sa pagsasaalang-alang sa kapakanan ng ating estado at bansa sa hinaharap. Isasagawa ang 
Pangkalahatang Halalan ng Presidente sa Martes, Nobyembre 8. Mahalaga ang iyong boto. Tandaan na ang 
boto mo ang boses mo. Iparinig ang iyong tinig. BUMOTO!

